
Mei yaa na Anduniya haliita ? Mei yaa na hei
bdnoo haliita ? Ifo ganna ?

Beiyo nmene Igbe ka 4 latiyo nna Adiini Sénni
teyo Bonndtere Kdba Jinjire nna Andebi Jinjire
nmene

Tila w3 Anduniya nna bdro hunu dd kpaare
nmene fatii fatiiyo te nd, ké laabaari noyo gaabi ka a
gonna Haliitakpe Béeri K& Nna nd Irikpe, Kpei Ka A
na sariyayo kaayo bonno hunayoo dira dam . Nna
Tila di yei k6 Irikpe nmene Zemyo nna cimi nooyo
diyayo s€ nna tilayo kdayo n zumani kite za bonno
dd kpaaré te, ka yei k6 meecing sennani ka
Alsilaamatére yaa bara adiini cimi nmene k4 a gono
nd bonkaani ga toyo Anduniya nna Laahara kuna
ganna.

Mei ya na Anduniya haliita? Mei ya na hé&i
b3 haliita ? Ifo ganna ?

Beiyo nmene Igbe ka4 A latiyo nna Adiini Sénni
teyo Bdnpdtére Kdba Jinjire nna Andebi Jinjire
ymene

Ayara héi a gono hini deidei bonn) ?

Mei ya na samayo haliita nna ganna nna haikaayo
n gono n kuna za haliita beeri béeriyo kdayo n su gu
n bei ka kooli ?

Mei ya na siriya cirici wd ka a booriyoo jaasayo
koo kubeyo te sama nna ganna kuna ?




Mei ya na bdro haliita ka yéi ka a gomini mayo
nna diyayo nna laakali, ka yéi ka nam a gonna beiyo
duuri nna cimiyo beiyo nmene yiiko ?

Mei ya sinti ka gbei cirici w) te nna Gonintatere
n gaa dobuyo kuna, ka n foto te ka n foto di yassi
boriyani ?

N ma nuura yéeti haliita hundekoniyo ga nna ka
n bara dimi ymaani nymaani koo bara md> ymaani
pmaani, Mei ya na n haliita Gonintatere bdnyd nna
honneyo zakayo kaayo n sinna tiki ?

Mete Anduniya béeri w3 te koo gonoyo koo
siriyayo nna sariyayo kaayo n gu a (dirau)
sasawaniyo deidei sasawaniyo cirici jiiri jiiri
tuutuumyo kaayo 11 bisa kuna ?

Mei ya na siriyayo kaayo i1 dira nna Anduniya w)
kulu jisi (hunayo nna buyo, hundekoniyo nmene
cere hei heiyo, ciini nna zaari, hayayo saayo bere
bereyo, ka kpee hari a meg ) ?

Ayara Anduniya w3 na a bdn3 haliitand ? Dé a ka
nd zd zam ka gono kuna? D€ a de ka ka gono nd jirise
bdnn ? Irikpe K& A Beeriyo ci :

¢Ayara n na n haliita nd k4 a na bara Haliitakpe
fo gono n se ? Dé du ka npayo ya bara n bdnioyo
haliitakpeeyo ? 35




Dé bine nyayo ya na samayo nna ganna haliita?
Npa di kulu nam , n de bara ka n suu naang
(cimmaniyo nmene) nd 36 ) [At-Tuur : 35 - 36].

Dé iri na iri bdndoyo haliita, nnya a suu te a 'n bara
k4 iri hunu kite nd za kdonu kuna aw jirise bdnn), dé
ya nd ni, cimi ka sika si a kuna nd : ka anduniya w?
hima a 'n bara ka a gonna Haliitakpe Beéeri fo nd ,
Yiikokpe ; domi a suu t€ a 'n bara anduniya wd na a
bdn5 haliita ! aw a 'n hunu kite za zam ka gono kuna
I aw bine a 'n bara a ka nd jirise bdnn3 !

Ifo ganna nd bdrd cimi no haifoyo kdayo a suu
diya nla gonoyo se ? Sasawani : (beiyo, nna ldakali,
nna hunde, nna hunde nmene haifo mayo, nna
baayo), a na ci ka d diya n ymene sédayo ganna ba ?
Ka a bara ya ni, ifo ganna nd bdr3 anduniya beeri wd
Haliitakpe Gonoyo kakau, a du koo diya A haliitayo,
nna A gbeiyo, nna A sisibi miyo nmene sédayo ?!

Bor) laakalinte fo suu tutu n ma ci a se : fu wd ka
nd ka na bara ka bdrd fo ya na a cini ! aw bine n ma
cia se: zam ka gono (kdonu) ya nam fu wd gono ! Dé
ya nd, mete bdrd foyoo te koo warka a ci : anduniya
beeri wd ka nd ka na bara za Haliitakpe fo do
cimmani ?! Mete laakalinte ba te ka tutun ma ci a se
: anduniya siriya cirici sawante w) ka nd jirise
bdnno ?

Haiyo w) kulu gu iri toyani cing gure fo ga nd, npa
nd ka anduniya wd gonna Norukpe Beeri, Yiikokpe,
a hai kulu Bere Berekpe , nna kpeene ka Kpei Di
Folonku ya himdayo nna n ma bdota nmaa A sg, ya

nd heaika kulu se i bdota nmaa A Kpeéitére baasi,
bdota nmaayo di bara kdonu nd, npa kpee di suu
himaayo nna n ma a bdota.

Norukpe nd Haliitakpe Beeri

Norukpe, Haliitakpe Gure fo ya gono, Npa ya bara
Meikpe, hai kulu Bere Berekpe, Arziki Ndokpe Ka
Npa ya hunani koo wi. Npa ya na ganna haliita ka a
baanani ka nam hunayoo te A haliitayo s€ a bnn).
Npa ya na bdnnddooyo nna haliita beeri beeriyo
kdayo n gono n kuna haliita, ka siriyanti cirici w) ka
a gu A Kpéitére Jirima nna A Bayo ciba dam weenu
nna handu nna ciini nna zaari kuna.

Npa nd Warka A na hewu baanani iri sg, hewu ki
dé a si hunayo suu tg, Nya ya cinjiyo zumani kite iri
sg, nna A na téekuyo nna isayo baanani iri sg, Nna
ya bara ka A gu iri nmaarani ko gu iri cerima saa k4
iri gono iri nyayo gundeyo kuna ka sinna gaabi 5,
Npa ya binee kpiri dirani iri gaayo lengiyo kuna za
iri heiyo hari iri buyo.

Kpei Di Ka A bara Norukpe, Haliitakpe, Arziki
Gominikpe n) Irikpe Kpei Ka A Geiyo koo
Beeriyo .

Irikpe Ka A Beeriyo ci:

«Cimi, noo Norukpe nd Irikpe K4 A na
bdnnddooyo nna ganna haliita jibiri idu binni ka du
ka Teke ka Beeri Gado Beeri (Al'Archi) ga, Npa ya
ciini nna zaari daabu nna cere n du koo cere ceeji
kariga karigayo bdnn), nna A na weenu nna handu
nna handooriyayo haliita ka nam 1 baaniyo koo
gonoyo A fooro bdnnd. Nna A Folonku nmene nd
haliitayo nna fooroyo kulu, Nna nd Kpei Ka A pmene
alheeri mutu koo bayo, Nga nd haliita kulu Norukpe
54» [Al-A'araaf: 54] .

Irikpe ya bara hai kulu ka a gono gonoyo kuna
Norukpe nna n Haliitakpe za hai k& irf honne nna hai
k4 iri suu honne, A baasi hai kulu bara haliita nd A
haliitayo kuna, nga A Folonku y3 himaayo n ma
bdota nmaa A sg, ka suu bdota nmaa bord fo npmaani
s koo margu nna Ala . Wece si A Se A Mgiyo kuna
dé bine A haliitayo kuna dé bine A bére béreyo kuna
dé bine bdota nmaayo A Se kuna .

Dé meekakaw kuna iri ba dam k& irikpe
nmaaniyo foyo gono nna Irikpe K4 A Jirimaa Bayo
koo Kubeyo da gonoyo dom ba sara nd; domi a suu
te irikpe hinka mé gonoyo nmene aldmari bere bere
wakati gure f5 kuna, Irikpe K4 A Beeriyo ¢ :

(D¢ irikpe foyo dom gono bdnnddo nna ganna
kuna Irikpe Kpei Beeri baasi da n dom ba sara nd
(1)....3: [Al-Anbiyd'i : 22] .

1 bdnpddo nna ganna di




Norukpe Haliitakpe nmene Zém Zémyo :

Norukpe Di K4 A Geiyo gonna Maa H&nno Kaayo
n suu t& kabuyo, nnpa A gonna Zémyo tuutuuma
Béerinteyo Jirimanteyo Kaayo n gu A Toyo ka Kube
ciba. A Kpéitére Maayo di kuna nd : "Al-Khaaliq"
(Haliitapke) nna "Allaahu" (Irikpe) ka hai ka 1 nufi
nna ala nd : Warka bin&yoo baa Ala ko gu A jirimani
ko gu A bayani ko hamburu Ala ko gu A kAmuna k4
A Folonku ya himaayo nna nna n ma bdosta mnaa A
s¢, A sinna wece. Maayo di kuna nd "Al-Hayyu"
(Warka A Hunayo), nna "Al-Kayyuumu" (Warka A
Keiyo nna A B313o ko gu A haliitayo k&yyani) nna
"Ar-Rahiim" (Warka A Sisibii fisouyo nna alsilaama
hé&nnoyo), nna "Ar-Razzaaq" (Warka A haliitayo no
hai k4 1 huna nna), nna "Al-Kariimu"(Alheiri nna
Jirima nna Gomini tuutuumakpe) , Irikpe Ka A
Beeriyo ci al-Kurani ]1r1mante kuna:

Irikpe nd Kpei K4 irikpe fo si ka a hima n ma
boota faassede Nna, Kpei K4 A hunayoo Ka A kéiyo
nna A Bonoo koo haliita kulu kéiyaniyo , disum su
gu A za bére jibiri, A mnene nd hai Ka a gono binnp
doyo kuna nna hai kd a gono ganna kuna, mei ya ba
hini ka a hansine faaba ka A do dé a na ci nna A
tutuyo ! A gu A haliitayo nmene hai kdayo n t& ka




bisa bei nna n ymene hai kdayo 1 ka teyo , n du ka
na bara ka i haifo bei A hai kulu k4 A bei kuna faase
hai ka A baa (i ma bei) , A Tita ba ka héi ka bisa
bonno dooyo nna ganna, (nna a ya nd) n cerimayo
suu timyo ka bine ka suu gaabuyo A S, Npa nd Kpei
K4 A Beeriyo K4

A Bayo ka Bara Jirima Béerikpe. 255 [Suratu Al-
Bakara: 255].

Npa Irikpe Kpei Beeri ci :

¢Ci : Irikpe Di Nna nd Irikpe K4 A bara nd A
B3nnsfo 1

Irikpe K4 haliita kuluu nufi nna a bukaata biyayo
céejiyo 2

A na hei, 1 bine na A hei 3

haifo bine na bara A cine 4 } [Al-Ikhlaasu : 1-4].
Irikpe Di K4 A Se n) 11 bdota nmaa gu A Bonoo
zémyo nd nna zémyo kaayo n toyo koo
kubeyo

A nmene zémyo di kuna nd : Nna nd Kpei K4 i baa
koo beerani ko jirimani koo hamburu ko kamuna
koo tamtere nmaa A Se nna cimi, A baasi hai kulu
bara haliitante nd, ka n teke gbei teyo, fooronte,
liizaayante.

A zémyo di kuna nd ka Nnpa nd Warka A Hunayo
koo Keiyo nna A B313o koo Haliita kulu keiyani, dé
ya hundekoni kulu ka a gono gonoyo kuna Irikpe ya
na a hunani ka kana ala za zam ka gono kuna, nna

Npa ya kulaayo nna ala nna a gonoyo nna a hunayo
haya nna haika a to ala kulu. K& a bara ya ni, Irikpee
Dii hunayo n3 ya ka su ba bu, nna a suu t& A 'n beeni,
A keiyo nna A Bonoo nd ka bara haliitayo kulu
Keiyanikpe nna A suu jibiri, dusum mosom su gu A
za ber jibiri.

A zémyo di kuna nd kd Nga nd Beéikpe K4 haifo
suu tukuyo A Se ganna kuna bére sama kuna .

A zémyo di kuna nd ka Nna nd Maakpe Diyakpe
K& A mia hai kulu koo diya haliita fo kulu, A bei wisi
wisi ka d te kusumayo kuna nna haika jénngyoo
tukuyo , haifo suu tukuyo A se ganna kuna bére
sama kuna.

A z&myo di kuna n ki Npa nd Warka A hini, K&
haif> su gu A monnpyani, haifs bine suu haika A baa
yeeti, A te haika A baa nd koo honnu haika A baa,
Npa yd jinani koo zinkirani, Nya ya gonna Lasabu
Henno Tonte Kubente.

A zémyo di kuna nd k4 Nya nd Haliitakpe, hunayo
haya Ndokpe, aldmariyo Bére Bérgkpe Ka A na
haliita kulu haliita ka a hai kulu siriyani, haliita kulu
gono A yiiko nna A liizaaya cire n.

A zémyo di kuna nd ki Nna nd Warka A tutu bord
fo kulu ka a gono masu nna senne kuna sg, koo bing
bibikpe ka a faaba céeji kulu faaba, koo bing sari
kulu hiibani, haliita kulu bara ka dé a kam bine bibi
fo kuna aw masu f> kuna A do nd & zulu ka yéi tilasi
bdnn) .




Bdotayo suu t£ faase Irikpe K4 A Beeriyo Sg, Nna
nd Kpei Ka A Toyo koo Kubeyo, Ka A Folonku ya
himayo nna bdotayo di npa haifo pmaani suu
himaayo nna, ya nd hai kulu k4 n bdota ka A nam
bara haika n bdota koonu bonno nd npa a bara
hartante nd ka a gono buyo nna beeniyo me.

Irikpe K4 A Geiyo na iri gomini laakaliyo ka 11 dii
koo haif> bei A Kpéitére Bayo nna A Jirima senni
kuna, nna A na haliitatére hénno fo déese iri gaayo
kuna, haliitatére hénno fp ka a baa alheiri koo
kabiya cuuta, koo nassu koo ldakali karani dé a huro
nna Irikpe haliita kulu Norukpe. haliitatere dii ciba
A Kpéitere Toyo ka Kube ga nj, ka yéi koo ciba ka a
suu t& n ma A zém nna hartayo, Geiyoo tabbatayo A
Ga.

A suu himaayo nna laakalinte & 'n bdota mnaa
faasé Warka A kubeyo sg, t3 nna mete nd a bdota
nmaa haliita fo zaga a taka ka a hartayo aw ka
hartayoo bisayo ala !

A suu t& warka se 1 tamtére nmaa ma bara bdro
dé bing toolu dé bing tuuri dé bine hundekoni fo !

Irikpe gono A samayo bonnd nd koo Beeriyo koo
Tekeyo A Gado Béeri (Al-Archi) binn), koo feféiyo
koo nmaaneeyo nna A haliitayo. A B33 Kustim si A
haliitayo kuna, A haliitayo bdn5 kustim haifo si A
B315 Kustim kuna. A suu huro ka bine ka suu ci g4 A
haliitayo haifo kuna .

Irikpe Di, haifo na bara A Taka, Npa bing nd
Warka A méda koo diya, A sinna cing, Npa yi

wadaatayo ka suu b4 haifo bukaata A haliitayo do, A
suu nmd, A suu jibiri, Nna ya Bayo koo bara Jirima
Beerikpe ka Asuute A'n gonna wei dé bine koo; ka
a bara ya ni, Haliitakpe gonna Zém Zémyo Beeri
Jirimanteyo nd ya , npa a suu t¢ bukaata dé bine
hartayo ma bara A Zémyo.

Irikps KéA Beeriyo ci
usulummajmy\;muw\;,@@u\jm \}ljum

«Noo boroo, n na sasawani t€ noo sg, wa hanna
feeri ka mda ala : warkaayo s€ noo bdota pmaa ka
Irikpe nam di suu hini ka hamini haliita ba n na cere
kumma a ganna, ba hamini di na haifo kom n ga n
suu hini ka n bdndoyo faaba ka ta n ga, za tooluyo di
nna hamini di kulu bara mdnndnteyo nd .

N na Irikpe bayani ka A jirimani A Bayo nna A
Jirima zaka (ka a himayo nna)(1), lalle Irikpe nd
Gaabikoni Bioyakpe 74».1 [Al-Hajj : 73-74] .

If> ganna nd Haliitakpe Beeri Jirimante Di na
iri haliita ? Npa ifo A baa nna iriyo ?

Aayala laakalinte ba tutu ka Irikpe na haliitayo
w) kulu haliita nd ka a na bara guuri fo bonnd ?
Aayala Irikpe A na haliitayo di haliita nd hdore
bdnno, beesinka Nna yd Mutu ka bara Goni ka bara
Beiyo kulu Tikikpe ?

1 ka siima nna ka 1l haifo nmaaniyo bdota ka Irikpe nam.

Aayara laakalintg h&nno ba tutu kd Warka A na
iri haliita ka nam iri halita wd yasi mutu koo sawayo
koo booriyo ka jaasa, nna A na haika a gono samayo
nna ganna kuna baananti iri sg, a kuluyo w) ma bara
A na iri haliita nd k4 a na bara nna guuri fo dé bine a
'n bara A ma iri nam ka na hayo kaayo n mutu ko gu
iri kotoyo tutu iri sg, zapa : Ifo ganna nd iri gono ng
do (Anduniya wd kuna) ? Ifo ya gono buyo banna ?
Ifo nd 11 guuri nna iri haliitayo ?

Aayara laakali hénno ba tutu ki hanna ceniyo su
ba gono tiki daariikpe se ihénno banayo ma gono
iheénno teekpe se ?

Irikpe K4 A Geiyo ci :

1150525 Y ) K075 e 1 ] st
«Dé ya noo tama ka Iri de na noo haliita hdore
kdonu bdnno nj, nna ka n su ba noo yeeti kite Iri do
(no buyo banna) 115 ?» [Al-Muuminuun : 115].

Haika a bara deidei nd ka Irikpe na diyayo ddnto
kite domi iri 'n duwa ka haika ganna iri gono bei ,
nna A na iri ciba yasi k4 iri ba A bdota koo maani nna
Ala, nna haika A baa nna iriyo ! nna mete yasi iri ba
te ka duwa A yarda g, nna A na iri beiyani iri yéiyo
do buyo banna .

Npa Irikpe na diyayo ddnto kite n ma iri beiyani
ka Irikpe Folonku yaa himaayo n bdotayo A sg, iri 'n
yéi ka bei mete yasi iri b6 gu A bdota, n ma yéi ka iri
beiyani A fooroyo nna A honneeyo, kaa yéi ka iri
beiyani tabiya hénnoyo kaayo dé iri na n koto iri

hunayo ba boori alheiriyo nna albarkayo ma a faafu

Irikpe bine na diya tuutuuma ddnto Kite zana :
(Nuuh, Ibrahiim, Muusa nna ISSA) ka n teemako
nna muujizayo kdayo i cibayo ka cimi nd 1 te nna
lalle 1 bara ddntdnteyo nd zi Irikpe Ka A Geiyo do,
nya n kdkdrd yd du ka bara Muhammadu (Irikpe ma
a f5 ka a saabu ka a yeenani).

Lalle diyayo di kulu na iri no laabaari laabaari
noyo geiyante kulu tiki k4 hunayo wd (anduniya
kuna) bara zarabani nd, hunayo b33 bdn5 cere ba
gono nd buyo banna (laahara kuna).

Nna k4 aljanna gono alsilaama heénnoyo se npayo
kaayo n na Irikpe bdota A Folonku K4 wece si A S,
ka cimi no diyayo kulu sg, nna ka ning¢ gono ka Irikpe
na a sdoru guturuyo (ceferiyo) se nnayo kaayo n na
irikpe ymaani foyo bdota ka margu nna Irikpe aw
binge n ci ceferiyo Irikpe diyayo kuna afo se ..

Irikpe K4 A Beeriyo ¢ :
Mém\,@;\w@\;e&hu,ms;?su@)@suuu\ﬁmu_m}

«Noo Aadama kooyo dé diyayo ka noo s€ za noo
kuna nna koo A nmene Aayayo cou noo s, saa di
warka a hamburu (Irikpe) ka gbei boriyani haifo
hamburuyo su ba gono n se laahara ya nd n su ba
bing bibi te (haifo ka a bisa bdnn3) 35

Warkaayo npayo na Iri aayayo kakaw ka
jirimankei t& nna nla coroo di ning boroo nd yan b6
gingdrdyo a kuna 36» [Al-Aaraaf : 35-36] .

Irikpe K4 A Beeriyo i :

«Noo boroo wa bdota ymaa noo Norukpe se Kpei
K4 A na noo haliita nna warkaayo 1 jina ka ka noo
se , domi wa to Irikpe hambure ga 21

Kpei K& A na ganna ci daariji noo se ka samaci a
se laasi ka a ciniyo kuibeyoo jaasayo, nna A na cinji
zumani zd bdnnd do ka tuuri hinzeyo kaa nna cinji
hari di domi n ma bara hunayo haya noo se, a see
ganna wa suu wece te Irikpe se ka du koo bei (ki A
bara A Folonku nd) 22

Dé noo gono sika kuna nna haika Iri zumant Iri
tam (Muhammadu) s€ nd, td wa kana suura gure f2
zana a taka, saadi wa noo séeda kaakpeeyo ce kite
Irikpe baasi, dé noo bara cimiteeriyo .

Dé noo na te ya, noo bine mosom su ba hini ka
te yand, A se ganna wa hamburu ning k4 a kubaniyo
haya nd boroo nna tonniyo, n du ka a sdoru cefriyo
se nd 24

N ma warkdayo coroo na cimi no ka gbei
hénnoyo te no laabaari kaano ka aljannayo kaayo
isayoo ztiru 1 cireyo gono n se (laahara). (N kuna)
ba saafo n na n no n ymene tluri hinzeyo kuna afo
se n ma ci: warka n dom jina ka iri no nd ya, n du ka
kana n sg ala nd nna a himaayo nna sinté nmene di.
Aljanayo di kuna n gonna wei ggiyanteyo , h ma yéi
koo gdngdrdyo koo gonoyo n kuna . [Al-Bagarah :
21-25].

If> ganna nd diyayo hei ba ka bara nmaani
pmaani ?

Cimi nd k4 Irikpe na A diyayo ddnt> zamaayo ga,
zamaa (al-ummah) fo si faase a bara ka Irikpe na
diya samma n ga, domi a ma n ce ka kpee nna bdota
nmdaayo n Norukpe se ga, ka A Fooroyo nna A
Honpeeyo toyani n ga, nna n kulu ymene ceyo di
guuri bara nd : tamteéré gmdayo Irikpe Yiiko Kulu
nna Jirima Beerikpe Folonku Se. Baa saafo bing
zamaa ba ifo di sinti koo fooroyo n ma Irikpe ci A
ka n diya ka nna n se nam aw koo gu a meerani, se
Irikpe ma diya fo ymaani samma ka a teke a ma n
dirau hinsa ka boroo yeéeti haliitatere deideinte
bonno nna Irikpe ciyo Afs nna A ganayo,

Hali Irikpe na diyayo di bonpd wi nna Andébi
Muhammadu (Irikpe ma a f3 ka a saabu ka a
yeenani), nya ka a ka nna adiini kubente nna
Chariya gdngdrdnte ka a bord kulu marguyo hali
ciyama keiyo heng, sariya di ka a na sariya kaayo n

jina kulu kubani ka n tuusu, npa Iri Norukpe Jirima
Beerikpe Ka A Beeriyo du ka cinni ka gono nna
gdngdriyo hali ciydma keiyo hene jisi ka a tabbatani
adiini w) se.

B5rd f5 suu bara cimindokpe faasede a na cimi
no diyayo di kulu s&.

Irikpe ya na diyayo di kulu samma, ka A haliitayo
kulu fooro nna n ganayo, warka a ci ceferi n kuna
af> nmene diyatere se, A ci ceferi n kulu se nd ya. A
ganna taali fo si k& a bayo bisa bdro ma Irikpe
diyatere yeeti ka hongu a ganayo, dé ya Al-Janna
huroyo ma du ka t€ se nna cimi noyo diyayo di kulu
SE.

Ka a ci ya ni, haika a bara tilasi bard fo kulu ga
zaamani wd kuna nd a 'n cimi no Irikpe Se nna Irikpe
diyayo kulu sg, ka cimi no hanu kdkdr) sg, zaga ya
bine suu te faase a 'n cimi no diyayo di kdkdrd nna n
méeewi Muhammadu (Irikpe ma a 3 ka a saabu ka a
yéenni) s€ ka a gana, diya ka Irikpe na a téemako
nna munjiza gingdrdnte ka nna nd al-kurani
jirimante ka Irikpe na a cermayo nmene alkawali
zaa hali A 'n ganna nna haika a gono a bdnno tubi
ymada (ciyama keiyo heng) .

Irikpe ci al-kurani jirimante kuna ka warka a
honnu cimi noyo diya b4 ifs di se A Kpéitere diyayo
kuna a kpe di bara ceferi Irikpe s€ nd ya ka yeéi ka
bara A nmene diyatére kakawkpe , Irikpe Ka A
Beeriyo ci:

«Warkaayo n gu Irikpe nna Adiyayo guturu koo
baa n ma fefei dam Irikpe nna A diyayo binni koo ci
irii cimi no diyayo di kuna afoyo se ké gu n kuna
afoyo guturansi npa i baa n ma hini fo nmaani za
(ceferitere nna ciminoyo binni koo tamaayo ka npa
di ya ba n yeenani) 150.

Coroo di ceferi bdyd bdndoyo nd ya, Iri bing na
azaaba walankansinte sdoru ceferiyo se 151 »
[Annisaai : 150-151].

A ganna n) iriyo alssilaamayo iri cimi no Irikpe
se nna hanu kdkdr) se - zanga ka Irikpe fooro - npa irl
cimi no diyayo kulu se nna Tilayo kulu kaayo n jina
(ka zummu Kite za Irikpe do), Irikpe K4 A Beeriyo ci

a’;’s}asi@mf\gdswu}m}%wuuf\udy)nw\;}
dﬂ\}Lqua\)schaL\}hw\}U;ﬂu)wh\uudﬁym‘)}
£285 el

«Irikpe Diya (Muhammadu JIrikpe npmene Fiyo
nna A Saabuyo nna A Yeenaniyo ma to a ga) na cimi
no haika n zumani a se za Irikpe do, nna alsilaama
hénnoyo bonooyo, n kuna ba mei na cimi no Irikpe
se nna A Malaaikayo se nna A Tilayo s€ nna A Diyayo
se. Iri suu fefei dam (n kuna) afo nna a hansine
diyayo binni, nga n ci : iri maa ka gana . N ma iri
koosu, iri Norukpe, N do no yeiyo do gono 285» [Al-
Bakarah : 285] .

Ifo i1 ce al-kurani jirimante ?

Al-kurani jirimante n Irikpe K4 A Beeiyo nmene
Meecing nna A diyatére ki A na a zumani diyayo
kdkdrd Muhammadu sg, nya ya bine bara munjizayo
kuna warka a bayoo bisayo ka a cibayo Andébi
Muhammadu (Irikpe ma a f35 ka a saabu ka a
yeenani) nmene andébitere cimi ga, kp&ne Al-
kurani jirimante di yd bara cimi a hukumusiyo kuna
koo bara cimi a laabaariyo kuna,

Npa Irikpe na saara nymaare tangari cifoyo ga ka
ceeji n ma kana ba al-kurani di ymene suura fo tiki
taka , nna n mdnnd zaga ya teyo ; haika a ci bayo
ganna nna ka haika a gono a kunaa hai kulu ka &
latiyo nna bdro anduniya nna laahara hunayo senni
kuna marguyo, npa a kuna aldmari cimi nmeneyo
kadayo n latiyo nna cimi noyo kdayo cimi noyo n sg
bara tilasi kulu yéi ka gono,

Zapga ka a kuna fooroyo gono nna honpeeyo
kaayo a bara tilasi bdro m6 dira n bdnno npa nna a
Norukpe binni senni kuna, dé bing npa nna a bdn)
binni senni kuna, dé bine nna nna haliita cinniyo
binni senni kuna, a kuluyo w) du ka gono a kuna nd
nna moo yasi cirici kd a bara cing€ ymdaaniyo nna cing
kpaar€ teyo do kamme pmene .

Npa a yéi koo daliili tiutuuma marguyo za
ldakali hénno ymeneyo nna aldmari cimi ymene
kdayo n bara beiyo do kamme nymeneyo kaayo n
cibayo ka tila w) suu t€ a 'n bara bdro ymene teyo

kuna, amma a de bara nd boroo Norukpe K4 A Geiyo
K6 Beeriyo Meecing .
If> nd Alsilaamatére ?

Alsilaamatére nd bdn> ceenaniyo nna bdni
baananiyo kulu Irikpe K4 A Beeriyo se A ciyo A Fa
bonno , nna ban3 kustim noyo A se A ganayo binn),
nna gbei teyo nna A sariya yardayo nna tayo binn?,
nna hai kulu ka 11 bdota Irikpe baasi gutuluyo .

Irikpe bine na Diyayo ddnto nna diyatere gure o
ka nna nd : ceyo koo kpee nna Irikpe bdotayo ga A
folonku K& A sinna wece, nna hai kulu ka 1 bdota
Irikpe baasi gutuluyo .

Alsilaamatére bine bara andebiyo kulu nmene
adiini n), n kulu nmene ceyo bara nd afo npa n
ymene sariayo du ka bara ymaani nmaani. H335yo
bine k4 kuna iri gono, Alsilaamayo folonku ya adiini
deidei nmene ka andebiyo kulu ka nna kotoyo, npa
Alsilaamatére nmene diyatére ya bara cimi zaamani
w) kuna, nna nna yd bara diyatere meewi ka a gono
boroo se zd Irikpe do .

Ka a bara ya ni, Kpei Ka A na Ibraahiima nna
Muusa nna lisa (fJyo hénno ma to n ga) ddnto, Kpei
Di yaa na Diyayo meewi Muhammadu bdn5 ddnto
kite (Irikpe ma a f3 ka a saabuu ka a yeenani) , npa
lalle Alsilaamatére nmene sariya du ka ka nd

koo bara sariyo kdayo n jina a s€ tuusukpe .

Cimi, adiiniyo kulu kdayo boroo bdota yma nna
h5oyo wd kuna - Alsilaamatére baasi - adiiniyo nd

kadayo n bara boroo teyo, dé bine n dom bara Irikpe
ymeneyo npa boroo na kamme damu n kuna ka
hdore nna, nya n bere ka ci haifo ki a margu ka biriji
nna fdji nna gbei kdonu kdonuyo kdayo 11 teke tekeyo
cere ga nna jenni jenniyo nna boroo nmene
koookariyo .

Alsilaamayo nmene adiini cére yaa bara adiini
folonku k& a geiyo ka suu bére, zaga ki n nmene
bdota ymdayo gbeiyo kdayo n gu Irikpe bdota nna
bara nd afo, n kuluyo ya bing jingari gu (5) jingari,
ko gu n ndruyo nmene zakaa ka , koo meghaw handu
haw. N ma yeéi ka nuura yeeti n Tila nya ki nna nd
al-kurani jirimante ga (n ba diya k) a bara nd afo
kpaarayo kulu kuna . Irikpe K& A Beeriyo ci :

uAsLuq@lu\J\eSJMJj@w(,SﬂsmUeSmeﬁuhS\eﬂ\ 3
(P)J)mm\uue‘iwm)mwbﬁ)km\

«H35 hanu w) nd A na noo nmene adiini kubani
noo sg, ka A ymene alheiri funtani noo sg, ka yarda
nna Alsilaamatére ma bara noo se adiini, noo kuna
warka h&ere mayo sdabu na a toyanl meemuna
buko ymdayo ga tilasi bdngo a du ka na bara 4 baa
taali gbei teyo zana ya teyo kuna, a sinna taali (a ma
a nmad) , domi Irikpe bara taali Kdosukpe nd Sisibi
Maakpe.» [Al-Maaida: 3] .

Nna Irikpe Ka A Beeriyo cf al-kurani kuna kpgne

UW}W‘}M\}?&}‘&CJ).\\LAJLL\XQJ)—\\LA}‘UJLILAA\?dﬂ}

«Cl1 : iri na cimi no Irikpe se nna haika n zumani
(al-kurani) kite iri se nna haika ka n zumani
Ibraahima se& nna Ismaaiilu nna Ishaaka nna
Yaakuuba Yaakuuba kooyo nna haika (tila) ka
kana Muusa nna lisa nna Andebi cinniyo se za
Norukpe do. Iri suu fefei dam n kuna afo nna
hansing binni, iri de gu iri bdn3oyo noyo koo gu iri
bdndoyo baananiyo Irikpe s€ nd 84

Warka bing a gu Irikpe gana nna adiini fo kd a na
bara Alsilaamatére, nn suu ta a se, Hanu KOkdrd kuna
bine a b6 gono gbei kdonukpeeyo kuna nd 85» .
[Aali-Imraan : 84-85] .

Dé ya Alsilaamatére nmene adiini bara hini
siriyante ka & hunayo kulu marguyo, koo sawayo
nna haliitatére sinté nna ldakali hénno, npa bing
deideinte alaafianteyo gu a tayo, Haliitakpe Beeri
Jirima Béerikpe ya na a ci sariya A haliitayo sg, nna
a bara nd alheiri nna bonkaani boroo se Anduniya
nna Laahara kuna pmene adiini, a suu dimi fo fisau
ka dimi fo nam, bére gaa kuuru kama fo ka gaa
kuuru kama fo nam, a kuna boroo bara nd afo koo
sawayo nna cére. Alsilaamatére di kuna bdrd f> suu
fisauyo koo bisayo a hansing¢ faase nna a gbei hénno
zaka.

Irikpe Ka A Beeriyo ci :

{97053 1548 L s b 23

«Warka a na gbei hénno fo te, harubdrd dé bine
weibdr), ka du kd bara cimindori, Iri ba a hunani
hunaniyo h&nno, ka yéi ka n no n gbeiyo nmene bana
a 'n boori ka bisa haika n dom gono koo te
(Anduniya kuna) 97» [An-Nahali : 97].

Alsilaamatére bara bonkaani hini n)

Alsilaamatére bara Andebiyo kulu nmene adiini
nd, nna ya bine bara Irikpe nmene adiini ka A fisau
bdrd kulu sg, a bine na bara adiini ka 4 fisauyo nna
Laarubuyo tiki .

Alsilaamatére ya bara bonkaani hini cimi nmene
Anduniya kuna, ka yéi ka bara hunayo h&énno kaano
gingdrinte nmene Laahara kuna .

Alsilaamatére ya bara adiini gure f> k4 & tutu
hiinde nna gaa bimbiri bukaatayo sg, nna bardtere
nmene nawiyayo kulu beenaniyo sg, Irikpe Ka A
Beeriyo ci :

&\wd&wéﬂtu\s)m MMM@M\JM})
Kila Asa 41 (8 (5 23 0 ua)ﬁ‘ $25123 S8 Y 5 S Y (513
(124081 4aall 53855855

«Irikpe ci (Andébi Aadama nna a wei Hawaau
s¢) : Wa zummu, noo bdrd hinka wd (nna Ibiliisu)
kulu, zd aljanna kuna (ka kpee ganna bdnn3), noo
bara cere se ibereyo nd ya, amma dé siriya nna
kpaare o ka noo se za A Do, warka a na A siriya nna
A kpaar€ di gana su ba dere hini a bine su ba ci
bonnp futukpe 123

Warka nna na banna bere A Tila (ka a b6 honnd
nna) s€ ba gonna hunayo masunte , ciydma keiyo
hene Iri 'n du ka a turani a mo bara dana 124 »
[Taahaa: 123-124].

Hanfaani f5 alsilaamaa duwa Anduniya nna
Laahara kuna ?

Alsilaamatére gonna hanfaani béeri jirimanteyo,
n kunand:

- Baa nna jirima duri Anduniya kuna ka bdro bé
bara Irikpe se tdm ganna , dé bdro bine na bara
Irikpe se tdm 4 bara tdam bin¢ ba nna seitam nna
kodéi se nd.

- Baa duri nna ka Irikpe ba a koosu Hanu Kdkdrd
kuna, A Kpéitére yarda ma to a ga, Irikpe ma yéi ka
a damu Aljanna a 'n duwaa baa nna Irikpe yarda nna
hunayo henno gdngdrinte , nna ki bdrd ba yeena
nine nmene azaaba ga .

- Hanfaaniyo di kuna nd ka ciyama keiyo hene
(laahara) cimindokpe b6 gono nd nna Andébiyo nna
cimiteeriyo nna warkaayo n bu honnu ganyi nna
bdrd hénnoyo, ifo kaan€ yd du ka to gdrdkasingyo wd
! warka bine a na cimi nd nga b6 gono nd nna
tooluyo nna bdrd laaloyo nna taali teekpeeyo nna
barna teekpeeyo.

- Warkaayo Irikpe ba n damu Aljanna , n bé
hunayo nd hunayo heénno kaano gdgdronte kuna ka
a sinna buyo dé bine zenei dé bine doori dé bing
zéen¢ dé bine bing bibi , Irikpe m0 haikaayo 11 baa

kulu te n sg, warkaayo nnayo ba huro ning bé gono
nd azaaba gdngdrinte ka a suu kanti kuna .

- Aljanna di kuna kaaneeyo kdayo moo na taba ka
diya gono, hanna fo bine na taba ka maa nla, n bing
mosom na taba ka ba bdrd fo lasabu kuna, zana ya
nmene cimmani hayayo kuna nd Irikpe K4 A Beeriyo
)MENE Clyo :

#5305 A 8o ATl (a3 5h5 41 5T 0 3 ke e 9)
(9705l T S8 e (ol d DA

«Warka a na gbei hénno fo te, harubdrd dé bine
weibdr), ka du ka bara cimindori, Iri ba a hunani
hunaniyo h&nnbo, ka y€i ka n no n gheiyo nmene bana
a 'm boori ka bisa haika n dom gono koo te
(Anduniya kuna) 97» [An-Nahali : 97].

Nn Irikpe K4 A Beeriyo ci :

(17053 1518 Ly 130 el 538 03 o A1 L (o et S8

«Hundé fo suu bei bing kaaani haya ka n siriyani
ka tuku n (cimindokpeeyo) se ka a bara gbei
(hénnoyo) kaayo) n dom gono Anduniya kuna koo
te pmene bana 17» [Al-Sajda : 17].

Hasaara f2 ya gono warka a na bara alsilaama
se?

Brdo zam beiyo ka a bayo nna a jirimaa bisayo
(beiyo kulu) nna nd Irikpe beiyo, a ba yei ka zamu
ciminoyo Irikpe se kd a bdro gomini ldakali kaniyo
Anduniya kuna nna hunayo hé&énno gdngdrinte
Laahara kuna .

B5ro ba zam ciminoyo Tila ka a bayoo bisayo
(tilayo kulu) k& Irikpe zumani boroo s€ s€ nna a
ganayo .

A ba zam ciminoyo Andebi beéeri béeri
jirimanteyo se zana ki a ba zam gonoyo nna nla
Aljanna kuna ciydma keiyo hene, ka du ka ba bara
setamyo nna gbei laaloteekpeeyo nna tooluyo se
gdrdkasing ning fi kuna, fi di nna gorokasine di bing
mutu ka meeri !

Irikpe Ké A Beeriyo ci:
U\M\}AJW\M\M*&M}M\ \j)awmu;)@\u\da}
am\updadk?@ijJu\wJ&e@ﬁwegleM\
{16u,m Slass 33lae

«Cl : wa bei ki hasaarante bdnd bdpdoyo nd
warkaayo n ci koonuyo ka zamu n bdndoyo nna n
boroo ciyama keiyo heng, zana ya ya bine bara
hasaara batume kpaare npmene 15

Ning lamma lammanteyoo gono n s n bdnnddoo
nna N ganna ganna kammeyo, haika Irikpe gu A
tamyo hamburani nna nd ya, a s€ ganna noo A
tamyo wa hamburu Hei 16» [Az-Zumaru : 15-16].

A se ganna warka a baa yéenaayo laahara
kuna a bara a ga tilasi a 'n bara alsilaama ka
bara Irikpe ganakpe déndénikpe nna A diya
(Irikpe ma a f3 ka a saabu ka a yeenani).
Cimiyo kaayo Andebiyo nna Diyayo kulu na
meefo t&€ n bdnno nd ki Laahara kuna bdrd o su ba
yeena faasse alsilaamayo kdayo nna cimi no Irikpe

se Kpei K4 A Beeriyo, ka na wece ba afo te A se bdota
nmaayo A se kuna , ka yéi ka cimi no Andebiyo nna
Diyayo kulu se. Dé ya Diyayo ganakpeeyo kulu
kadayo n bara n se cimindariyo n cimmanikpegyo ba
huro Aljanna n) ya, ka yéena ning ga .

Warkaayo n dom gono Andebi Muusa zdamani
ka cimi no a s€ ka a ciba cibayo gana n kuluyo di bara
alsilaamayo nna cimindoriyo nna bdrd hénnoyo nd
ya, ama Irikpe nymene Andébi lisa ddntoyo banna a
ci tilasi Muusa ganakpeeyo ga n ma cimi no lisa se
ka a gana,

Warkdayo n na cimi no lisa se coroo di
alsilaamayo nna boro hénnoyo nd ya, warka cére a
honyu cimi noyo lisa s€ ka ci : a ba cinni ka gono
Andébi Muusa nmene adiini bdngd nd, cerekpee di
na bara cimi ndokpe nd ya; domi a honyu cimi noyo
Andébi fo ka Irikpe na a ddnto se.

Ya nd Irikpe gmene diyayo kokdrd Muhammadu
(Irikpe ma a f3 ka a saabu ka a yeenani) ddntoyo
banna, a ci tilasi bdrd kulu ga n ma cimi no a se.
Irikpe Di ya na Muusa nna lisa ddnto, Npa ya yaara
ka diyayo meewi Muhammadu ddnto , a se warka a
ci Muhammadu diyatere se gutulu ka ci : a ba cinni
koo gono Muusa dé bine lisa ganayo bdnpd nd, a
kpee di na bara cimi ndokpe nd ya.

A bine suu to bdro mé ci ki a gu alsilaamayo
jirimani, zana ka a suu to a yeenaayo laahara kuna
s€ a mO mdnndnteyo salaa ko gu n teemako . Haika
a de bara nd ka a suu te se a 'n bara cimi ndokpe

Irikpe se nna A Tilayo nna A Diyayo nna Hanu
K3kar) sg; Irikpe ma du ka nnayo dita a se! A ganna
taali fo si kd d bayo ka to wece teyo Irikpe s€ nna
Irikpe gutuluyo nna Diyatere ka Irikpe na a zumani
zam ka ta de bine A Kpeitére diyayo kdIKdrd
Muhammadu (Irikpe ma a f5 ka a saabu ka a
yeenani) nmene diyatere honguyo .

Ka a bara ya ni, Yahuudiyo nna Nasaarayo nna
bdrd fo pmaaniyo kdayo n maa Irikpe diya
Muhammadu (Irikpe ma a f35 ka a saabu ka a
yeenani) diyatere ka du ka honyt cimi noyo a se ka
honni huroyo Alsilaamatére nmene adiini kuna, n
ba gono ning fi kuna nd koo gdngdroyo a kuna saa
kulu, Irikpe nmene sariya ka A te nd ya, a na bara
boroo kuna bdrd fo nmene sari teyo , Irikpe Ka A
Beeriyo ci:

b 3l Ted ald dfen 6 (o8 2l el T G T 588 ol 1)
(6l 52

«Warkaayo n ci ceferiyo , zd tilakpeeyo nna
weceteekpeeyo Irikpe se kuna , 11 kpee koo gono
jahannama nin¢ kuna koo gdngdrdyo a kuna, nnayo
ya bara haliitayo kuna ilaaloyo 6 » [Al-bayyina : 6].

Dé ya ka diyatere kdkdrd zummu boroo se za
Irikpe do, a ci tilasi bdrd kulu ki a ba maa
Alsilaamatére senni ka ba maa diya kdkdrd
Muhammadu (Irikpe ma a f3 ka a saabu ka a
yeenani) senni ga a 'n cimi no a s€ ka a sariya gana
ka diya di gana a fooroyo nna a honneyo kuna, npa

di ganna warka a ba maa diyatere kdkdrd wd senni
ka ba honn ala, Irikpe su ba haifo ta a sg, Adebaa
no azaaba nd Laahara kuna.

Cingyo w) cimmaniyo hayayo kuna n Irikpe Ka
A Beeriyo ciyo : |

(8500 pmall (503581 3 b5 AL (1 (8 Ui ST 2 455 )

«Warka a gu Irikpe gana nna adiini fo ka a na
bara Alsilaamatére i suu ta a se, laahara kuna a 'n
du koo gono hasaaranteyo kuna 85» [Aal-Imrana :
85].

Nna Irikpe K4 A Beeriyo ci:

2y &1t ¥ 5 ) e ¥ i ;\yms_;\\}xuuu&\dmda}
L!L\\}J@_u\ ‘}S}S&\}jyu\ﬁdmujdwhb‘)\haumwyj
(640 52kl

«Ci: Noo Tilakpeeyo wa ka meecine fo ka a bara
deidei koo sawayo iriyo nna nooyo binni do : iri 'n
suu bdota nma faase Irikpe sg, iri 'n suu wece ba afo
te A sg, iri 'n suu cére za iri kdnu kdnu koo cére ci
irikpeeyo ka Irikpe (Allaah) nam . sa di dé n na
banna bere , wa ci n se : wa séda ka iriyo gu iri
bdn3oyo noyo Irikpe K& A Beeriyo se 64 » [Aal-
Imrani : 64].

Ifs ya tilasiyo alsilaama ga ?

Cimi noyo ziigo idu w) s¢ ya bara tilasi alsilaama
ga:

1- Cimi noyo Irikpe K4 A Beeriyo sg, nna kd Npa
nd Haliitakpe, hunayo haya (arziki) Gominikpe,
hunayo Bére Béreékpe, Meikpe, haifo na bara zana A

Taka , A sinna wei beéle koo, nna ki A Falonku yi
himaayo nna bdota nmdayo a sg, nna kd n ma suu
bdota haifo ymaani se koo margu nna Ala, nnakan
mo naaneyo bine kuna ka bdota nmaayo haifo kulu
se ka A nam bara bdota pmaayo k3oniind .

2- Cimi noyo Malaayikayo se ka n bara nd Irikpe
K4 A Beeriyo tamyo, A na 1 haliita nd nna asike, nna
A jisi k4 n gbeiyo kuna nd h md zimmu nna diyatere
A nmene Andebiyo se.

3- Cimi noyo tilayo kulu ka Irikpe na i zumani A
nmene Andebiyo s (zana Attaura, nna Injiila - za n
na kamme damu n kuna ka n bere bere jina - ),
Tilayo di bing kdkdrd nd al-kurani jirimante.

4- Cimi noyo Diyayo kulu se zana Nuuhu, nna
Ibraahima, nna Muusa, nna lisa, nna n kdkdrd
Muhammadu, n du ka bara boroo kuna nd. Irikpe na
n téemako nna diyatere ka séedayo nna maamaaci
hayayo kaayo n gu n cimi teyo ciba noono n se.

5- Cimi noyo hanu kdkdr) se sa ka Irikpe ba bord
sinteyo nna bdrd kdkdrdyo turani, Irikpe ma
hukumusi te A haliitayo binni ka cimi ndokpegyo
dam Aljanna, ceferiyo nnayo ning .

Cimi noyo haika Irikpe jisi sg, nna ka Irikpee hai
kulu bei, za haika a t¢ wakati ka a bisa kuna, nna
haika a ba ka te wakati ka a ka kuna, nna k3 Irikpe
na hai kulu bei ka bing ka zana ya hantum ka yeéi ka
baa a t&yo, nna A na hai kulu haliita .

Nna k4 n ma Irikpe bdota nna haika A jisi sariya
za jingari nna zakaa kdayo nna meghauyo, nna haji

teyo dé yiiko nna hini gono n sg, kpéne a bara a ga
tilasi nd a ma a nmene adiini beiyo ceeji, a nmene
adiini k4 nna ya bara a bonkaani Anduniya kuna
nna a yeenaayo Laahara kuna hunu do.

